
ᐳᔓ,

ᒥᔑᓄᔭᐦᑭ ᐅᑕᓇᐠ, ᐤᐊᐱᔐᓱ ᐸᐏᑎᐠ ᐊᓂᔑᓂᓂᐏ ᐅᑯᒪᐏᐣ ᑭᔑᐸᐘᒧᐘᐠ ᒋᓇᐸᑕᒧᒋᑲᑌᑭᐣ ᐱᑿᑕᐦᑭᐠ ᑭᐍᑎᓄᐠ ᑕᔑᑫᐏᐣ 
ᐃᒪ ᐅᐣᑌᕑᐃᔪ ᐊᐦᑭᐠ ᑭᒋᒥᑲᓇᐏᐱᒧᒋᑫᐏᓂᐠ ᐁᑿ ᒥᓯᐍ ᐱᑯ ᐃᒪ ᐊᐦᑭᐠ᙮  ᐅᐍ ᑲᑭᔑᐘᐸᒋᑲᑌᐠ ᐊᐘᔑᒣ ᐃᓀᐣᑕᑿᐣ 
ᐊᐱᒋᐏᐣ ᑲᒧᒋᒥᑲᓇᑫᓇᓂᐘᐠ -- ᐅᐡᒋᑲᑌ ᓂᑲᓂᐠ ᑫᐏᒋ ᐱᒪᒋᐦᐅᐘᐨ ᑭᑕᓂᔑᓂᓂᒥᓇᓇᐠ᙮  ᑲᑭᐸᑭᑎᓂᑲᑌᐠ ᐃᐍ ᐃᐡᑿᔭᐨ 
ᐱᑿᑕᐦᑭᐠ ᒣᒣᒋᑲᒋᑫᐏᐣ / ᐸᑲᒥᐡᑲᑫᐏᐣ ᐏᑕᒪᑫᐏᐣ ᐃᐍ ᐅᒋ ᑭᑕᔑᑫᐏᓂᓇᐠ ᑲᐱᑎᑫᑕᒧᐠ ᒥᑲᓇ, ᒪᐘᐨ ᐊᔕ ᑭᐯᔑᑕᐸᑕᒥᐣ 
ᒋᒥᐠᓇᓇᑫᓇᓂᐘᐠ ᑌᐻ ᒋᐃᓯᓭᐠ ᐃᐍ᙮ 

ᒥᔑᓄᔭᐦᑭ ᑲᑭᐘᐍᓇᐦᒋᑫᓇᓂᐘᐠ, ᒥᑐᓂ ᓇᓇᑲᑕᐘᐸᒋᑫᐏᓇᐣ, ᐏᑕᒪᑫᐏᓇᐣ ᑲᑭᒪᒧᔕᑭᓂᑲᑌᑭᐣ, ᐁᑿ ᑲᑭᑕᑕᔑᑕᒪᑎᓇᓂᐘᐠ 
ᐁᑿ ᐘᐏᑕᓄᐦᑭᒥᑎᓇᓂᐘᐠ ᐃᑵᓂᐊᐣ ᐊᓂᔑᓂᓂᐏ ᑕᔑᑫᐏᓇᐣ ᐁᑿ ᑲᑭᓇ ᐱᑯ ᐊᐏᔭᐠ, ᑭᑌᐱᓇᒥᐣ ᑲᐡᑭᒋᑫᐏᐣ ᑭᑕᔑᑫᐏᓂᓇᐣ 
ᑫᐏᒋ ᑫᑭᐏᒋ ᐸᑯᓭᓂᒧᐘᐨ ᐁᑿ ᒋᑫᐣᑕᒧᐘᐨ᙮ ᐅᒪ ᒣᒣᒋᑲᒋᑫᐏᓂᐠ ᑲᐃᔑᐱᒥᓭᐠ, ᑭᑭᒪᒥᑐᓀᐣᑕᒥᐣ ᒪᒪᐤ ᐃᐍ ᐱᑿᑕᐦᑭᐠ ᐁᑿ 
ᐃᔑᐱᒪᑎᓱᐏᓂᐠ ᐁᑿ ᐊᓄᐦᑭᐏᐱᒧᒋᑫᐏᓂᐠ ᒥᑯᐡᑲᑌᒼᑕᒧᐏᓇᐣ ᐃᒪ ᑭᑕᔑᑫᐏᓂᓇᐠ, ᑲᔦ ᒪᒥᑐᓀᐣᒋᑲᑌᑭᐣ ᑭᑎᔑᑭᔑᐍᐏᓇᐣ ᐁᑿ 
ᓇᑯᑕᒪᑫᐏᓇᐣ ᒥᓂᑯᓱᐏᓇᐣ᙮

ᓂᑲᓂᐠ ᐊᓂᔕᔭᐠ, ᐅᐣᑕᐁᕑᐃᔪ ᐁᑿ ᐸᑲᒥᐡᑲᑫᐏᐣ ᒣᒣᒋᑲᒋᑫᐏᐣ ᐱᒧᒋᑫᐏᐣ ᐃᒪ ᑲᓇᑕ ᐅᑲᓇᐱᑲᓇᐘᐸᑕᓇᐘ ᐃᐍᓂ 
ᐱᑿᑕᐦᑭᐠ ᒣᒣᒋᑲᒋᑫᐏᐣ / ᐸᑲᒥᐡᑲᑫᐏᐣ ᐏᑕᒪᑫᐏᐣ ᐁᑿ ᑲᔭᔑᒋᓭᑭᐣ ᐏᑕᒪᑫᐘᓯᓇᐦᐃᑲᓇᐣ -- ᒋᒪᒥᑐᓀᐣᒋᑲᑌᓂᑭᐣ 
ᐊᓂᔑᓂᓂᐏ ᑕᔑᑫᐏᓇᐣ ᐁᑿ ᑲᔭᔑᒋ ᐏᒋᑢᐘᐨ ᐊᐏᔭᐠ -- ᑫᐏᒋᑭᑫᐣᒋᑲᑌᐠ ᐅᐍ ᑲᑭᐸᑭᑎᓂᑲᑌᐠ ᑌᐱᓂᑫᒪᑲᓂᑵᐣ ᑲᐃᔑ 
ᐅᓇᐦᑌᑭᐣ ᑲᓇᑕᐍᐣᑕᑿᑭᐣ  ᑫᑯᓇᐣ ᑫᑐᒋᑲᑌᑭᐣ᙮  ᐅᐍ ᐅᓀᐣᑕᒪᐠᑌᐏᐣ, ᑲᔦ ᐃᑵᓂᐘᐣ ᒪᓯᓇᐦᐃᑲᓀᐦᓴᐣ ᐁᑿ ᔕᐳᓂᑫᐏᓇᐣ, 
ᓇᑕᐍᐣᑕᑿᓄᐣ ᒷᔦ ᒪᑕᓄᐦᑲᑌᐠ ᐅᐍ᙮

ᐃᑵᓂᐘᐠ ᐘᐱᔐᔓ ᐸᐏᑎᑯᐠ ᑲᐏᒋᐘᐨ ᐊᐏᔭᐠ, ᐃᐍ ᐱᑎᑫᑕᒧᐠ ᒥᑲᓇ ᑕᐏᒋᓭ ᐸᐣᐢᑵᓱᐏᐣ -- ᒋᑲᐡᑭᒋᑲᑌᐠ ᒋᐏᒋ ᐸᐸᒥᐡᑲᓂᐘᐠ 
ᓴᑲᑫᐣᑕᑯᓱᐏᓂᐠ ᐁᑿ ᐘᐍᒋᓭᐏᓂᐠ, ᒋᑭᐏᑲᒪᑲᓄᐘᐨ ᑎᐯᐣᒋᑫᐏᓂᐠ ᐊᐏᔭᐠ ᐁᑲ ᑫᑯᐣ ᒋᐏᒋ ᓇᑲᐡᑭᑫᒪᑲᐠ ᐁᑿ ᑫᐏᒋ ᑌᐱᓂᑲᑌᑭᐣ 
ᑫᑯᓇᐣ ᐁᑲ ᐊᐦᑯ ᑲᑭᐏᒋᑌᐱᓂᑲᑌᑿᐸᐣ ᐅᑕᓇᐠ᙮  ᑲᐏᐣ ᐅᐍᑎ ᓂᑲᓂᐠ ᒋᐏᒋ ᒥᒋᒼᔑᓂᔭᐠ ᐱᑕᐦᑭᐠ ᑲᑭᔑᓇᑯᓯᔭᐦᑭᐸᐣ ᐊᐦᑯ, ᐁᑿ 
ᑭᑐᐡᑲᑎᓯᒥᓇᓇᐠ ᓂᑲᓂᐠ ᒋᓇᐱᐘᐨ ᐃᐍᓂ ᐅᒋ ᑭᑭᓄᐦᐊᒪᑫᐏᓂᐠ, ᐊᓄᐦᑭᐏᓇᐣ ᐁᑿ ᑲᐯᐱᒪᑎᓱᐏᓂᐠ ᑫᑭᐏᒋ ᑕᑌᐱᓂᑲᑌᑭᐣ 
ᐊᓂᐣ ᑫᑯᓇᐣ ᐱᑯ᙮

ᑲᔭᐱᒋ ᑭᒋᓀᐣᑕᑿᐠ ᐃᐍ ᐱᑎᑫᑕᒧᐠ ᒥᑲᓇ ᐃᒪ ᐘᐱᔐᔓ ᐸᐏᑎᑯᐠ ᐊᓂᔑᓂᓂᐏ ᐅᑯᒪᐏᓇᐠ ᐊᐏᔭᐠ ᑲᐏᒋᐘᐨ ᑲᐏᐣ ᒥᓂᑯᐠ 
ᑭᑭᑐᓇᓂᐘᓯᓄᐣ ᐁᔭᐱᒋ ᑭᒋᓀᐣᑕᑿᐠ᙮ ᐅᓴᒼ ᑭᓌᑲᐡ ᐊᔕ, ᑭᑕᔑᑫᐏᓂᓇᐣ ᒥᔑᐣ ᑫᑯᓇᐣ ᐊᓂᒥᓭᐏᓇᐣ ᑭᑭᐏᒋ ᑯᐦᑕᑎᑯᐦᐃᑯᒥᓇᐣ 
ᑭᒥᓄᔭᐏᓇᐠ -- ᑲᓄᑕᓭᐠ ᐘᑲᐦᐃᑫᐏᐣ, ᑲᐃᑭᑎᓇᓂᐘᐠ ᒋᐅᓯᑲᑌᐠ ᓂᐱ, ᒪᒥᑐᓀᐣᒋᑫᐏᓂᐠ ᐘᐘᓀᐣᑕᒥᓭᐏᓇᐣ, ᑲᔭᒍᓭᓂᑭᐣ 
ᑭᑐᐡᑲᑎᓯᒥᓇᓇᐠ ᑫᑭᐏᒋ ᑌᐱᓇᒧᐘᒋᐣ ᒣᑯᓇᐣ, ᐁᑿ ᒪᐘᐨ ᑲᑭᒋ ᐊᔭᑿᑭᑌᑭᐣ ᒥᒋᒪᐣ ᐁᑿ ᐊᐸᒋᒋᑲᓇᐣ᙮ ᐅᑵᓂᐘᐣ ᑲᔭᓂᒪᑭᐣ 
ᑫᑯᓇᐣ ᑭᑭᐏᒋ ᐸᓯᑌᐍᐸᐦᐅᑯᒥᓇᐣ ᑫᑯᐣ ᒋᑐᑕᒪᐠ ᐁᑿ ᐅᐡᑐᐠ ᐊᒋᒋᑫᐏᓇᐣ᙮ ᑲᐯᔭᐦᑭᐘᐠ ᒋᐱᒼᐱᓯᓇᓂᐘᐠ ᑕᑭᐏᒋ ᐃᔕᓂᐘᐣ 
ᒥᓄᔭᐏᓂᐠ ᐸᒥᐦᐃᐍᐏᓂᐠ, ᑭᑭᓄᐦᐊᒪᑫᐏᐧᓂᐠ ᐁᑿ ᐸᒥᐦᐃᐍᐏᓂᐠ ᐏᒋᐦᐃᐍᐏᓇᐣ ᒋᐏᒋ ᑌᐱᓂᑲᑌᑭᐣ, ᐁᐏᒋ ᒥᓂᑯᓯᐘᐨ 
ᓂᑕᓂᔑᓂᓂᒥᓇᓇᐠ ᐏᒋᐦᐃᐍᐏᓇᐣ ᑲᓇᑕᐍᐣᑕᒧᐘᐨ ᐁᑿ ᐁᓯᓭᓂᐠ ᒋᑿᔭᑎᓇᒷᑲᓄᐘᐨ

ᐅᑭᒪᑲᐣ ᐯᕑᐅᐢ ᐊᒋᓂᐱᐣᓂᐢᑲᑦ
ᒪᕑᑎᐣ ᐸᐧᓫᐢ ᑕᔑᑫᐃᐧᐣ



ᐊᐘᔑᒣ ᑲᑕᐱᓂᑲᑌᑭᐣ ᒪᔭᒼ ᑫᑯᓇᐣ ᑲᓇᑕᐍᐣᑕᑿᑭᐣ ᐊᐸᒋᒋᑲᓇᐣ, ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ ᑕᐃᐏᒋ ᐃᓯᓭ 
ᐊᓄᐦᑭᐏᐱᒧᒋᑫᐏᓂᐠ ᒋᔭᓂ ᓇᑭᓭᐠ᙮ ᑕᐏᒋ ᐊᒍᓭᐘᐣ ᒥᓂᑯᐠ ᑲᑎᐸᐦᐃᑲᑌᑭᐣ ᐱᒪᐦᐅᑕᓱᐏᓇᐣ, ᒋᐏᒋ ᒥᓄᐘᔑᐠ ᐊᐦᒋᑫᐏᐣ, ᐁᑿ 
ᐅᐡᒋᑲᑌᑭᐣ ᐊᓄᐦᑭᐏᓇᐣ ᑲᑲᓇᑌᐣᑕᒧᒪᑲᑭᐣ ᐃᑵᓂᐘᐣ ᐅᑕᓇᐠ ᑭᑐᑕᒧᓂᓇᓇᐣ ᐁᑿ ᑭᑭᒋᓀᐣᑕᒪᐏᓇᓇᐣ᙮ ᒋᐏᒋᓂᑲᑌᓂᑯᐘᐨ 
ᑭᑎᐯᐣᒋᑫᐏᓂᓇᓇᐣ ᐃᒪ ᑯᐸᑎᓱᐏᓂᐠ ᐁᑿ ᑫᐏᒋ ᐏᒋᐦᐃᐍᓭᐠ ᑫᐏᒋ ᐱᒪᒋᐦᐅᓇᓂᐘᐠ ᐘᐍᓇᐦᒋᑫᐏᓇᐣ ᐃᒪ ᒥᔑᓄᔭᐦᑭ ᐊᓂᐱᒥᓭᐠ 
ᓂᑲᓂᐠ᙮

ᐅᐍ ᐱᑎᑫᑕᒧᐠ ᒥᑲᓇ ᐊᐘᔑᒣ ᑕᐃᓀᐣᑕᑿᐣ ᐊᐱᒋᐏᐣ ᒧᐦᒋ ᓇᑭᓂᑲᑌᐠ ᑕᔑᑫᐏᐣ ᑲᓯᐦᐱᒼᐸᐣᒋᑫᒪᑲᐠ; ᐃᒪ ᐅᒋᓇᑿ ᐃᐍ ᐁᑲ 
ᐏᑲ ᑲᐸᑭᒋᓇᓂᐘᐠ ᐁᑿ ᐸᑯᓭᓂᒧᐏᐣ᙮ ᐏᒋᑫᒪᑲᐣ ᐃᐍ ᑲᑭᒋ ᐊᓄᐦᑲᑕᒪᐠ ᒋᔕᐳᐡᑲᒪᑭᐣ ᑲᓇᑲᐡᑭᑫᒪᑲᑭᐣ ᑫᑯᓇᐣ ᐁᑿ ᒋᐅᐡᒋᑲᑌᐠ 
ᑫᒥᓄᐘᔑᐠ ᓂᑲᓂᐠ ᐃᑵᓂᐘᐠ ᐅᒋ ᑭᓂᒐᓂᔑᓇᓇᐠ ᐁᑿ ᑭᑕᓂᐦᑯᑕᐸᓂᓇᓇᐠ᙮ ᐃᑵᓂᐘᐠ ᐘᐱᔐᔓ ᐸᐏᑎᑯᐠ ᐊᐏᔭᐠ ᐃᒪ 
ᑲᐏᒋᐘᐨ, ᐅᐍ ᒥᑲᓇ ᑿᔭᑎᓂᑫᒪᑲᐣ ᐅᐡᑭ ᑫᑯᓇᐣ ᑫᑭᐏᒋ ᐃᓯᓭᑭᐣ -- ᑫᐏᒋ ᑌᐱᓂᑲᑌᑭᐣ ᐊᓄᐦᑭᐏ ᐅᐡᒋᑫᐏᓇᐣ ᑫᑭᐏᒋ ᐅᓇᐦᑌᑭᐣ 
ᒪᒪᐤ ᐘᐏᒋᐏᑐᐏᓇᐣ ᐅᒪ ᑌᑎᐸᐦᐃ ᐊᐦᑭᐠ, ᒋᐏᑎᓂᑲᑌᑭᐣ ᐊᓄᐦᑭᐏᓇᐣ ᐁᑿ ᐍᓄᑎᓱᐏᓇᐣ, ᑫᐏᒋ ᐸᔭᑕᑭᓭᐠ ᑫᐏᒋᓭᑭᐣ 
ᒥᓄᒥᒋᒪᐣ ᐁᑿ ᑌᐱᒥᓂᑯᐠ ᒥᒋᒪᐣ, ᐁᑿ ᑫᐏᒋ ᒥᓄᑌᐱᓂᑲᑌᐠ ᐏᒋᐦᐃᐍᐏᓂᐠ ᐱᒧᒋᑫᐏᓇᐣ ᐁᑿ ᐸᒥᐦᐃᐍᐏᓇᐣ ᑫᐏᒋ ᐏᒋᐦᐃᑯᐘᐨ 
ᑭᑎᐯᐣᒋᑫᐏᓂᓇᓇᐣ᙮ ᐅᐍ ᐱᑎᑫᑕᒧᐠ ᒥᑲᓇ ᐅᒋ ᓇᑿᐣ ᐊᔓᑕᒪᑫᐏᐣ ᑲᑭᓇ ᐊᐏᔭᐠ ᐃᒪ ᑲᐏᒋᐘᐨ ᐊᐏᔭᐠ ᑫᑭᐏᒋ ᐱᒪᒋᐦᐅᐘᐨ, 
ᐃᒪ ᐅᑕᓇᐠ ᑫᑯᓇᐣ ᑐᑕᒧᐏᓇᐣ ᑲᑲᓇᑌᐣᒋᑲᑌᑭᐣ, ᐁᑿ ᐃᒪ ᒥᔑᓄᔭᐦᑭ ᓂᑲᓂᐠ ᑫᑭᐏᒋ ᐘᐸᑕᒧᐘᐨ ᐱᒪᑎᓱᓂᓂ ᑲᓇᑿᓂᓂᑭᐣ 
ᑌᐱᓂᑫᐏᓇᐣ᙮ ᓂᓇᑐᒪᒥᓇᐠ ᑲᑭᓇ ᐊᓂᔑᓂᓂᐏ ᐅᑯᒪᐏᓇᐣ ᐁᑿ ᑲᑭᓇ ᐱᑯ ᐊᐏᔭᐠ ᒋᓂᐦᐢᑕᐏᓇᒧᐘᐨ ᐅᐍᓂ ᑲᔭᐱᒋ 
ᑭᒋᓀᐣᑕᑿᓂᓂᐠ ᐅᐍᓂ ᐱᒧᒋᑫᐏᓂᓂ ᐁᑿ ᒋᐏᒋᑐᐘᐨ ᒪᔭᒼ ᑫᑭᔑ ᑭᐡᒋᑲᑌᓂᐠ᙮

ᑭᑕᔑᑫᐏᓂᓇᐣ ᓂᑲᓂᐠ ᐃᔑᐘᐸᒋᑫᒪᑲᐣ ᒋᐱᒥ ᑕᔑᒋᑲᑌᐠ ᐅᐍ ᒣᑿᐨ ᒥᓇ ᑯᑕᑭᔭᐣ ᑫᑯᓇᐣ ᐊᓂᑕᑐᑕᒪᑭᐣ ᐃᒪ ᒣᒣᒋᑲᒋᑫᐏᓂᐠ 
ᑲᔭᓂᔑ ᐸᐱᒥᓭᐠ᙮ ᒥᑵᐨ ᑲᐏᒋᑲᐸᐏᑕᒪᐣ ᐁᑿ ᑲᐃᔑᐏᒋᑢᔭᐣ ᐅᒪ ᒪᒋᑕᐏᓂᐠ -- ᑭᐏᒋᐦᐃᔑᓇᒼ ᐁᐏᒋᐱᔑᑢᐸᑕᒪᐠ ᐅᐍ 
ᓂᐸᐘᒧᓂᓇᐣ ᑫᐏᒋ ᒪᐡᑲᐏᒪᑲᐠ, ᑫᐏᒋ ᓇᐸᑕᒧᒋᑫᓇᓂᐘᐠ ᐁᑿ ᑫᐤᒋ ᐍᓄᑎᓯᓇᓂᐘᐠ ᓂᑲᓂᐠ ᐅᒪ ᐘᐱᔐᔓ ᐸᐏᑎᑯᐠ 
ᐊᓂᔑᓂᓂᐏ ᐅᑯᒪᐏᓂᐠ

ᑭᒋᓀᐣᒋᑫᐏᓂᐠ,

ᐅᑯᒪᑲᐣ ᑊᕑᐅᐢ ᐊᐨᓂᐱᓀᐢᑲᒼ

ᐘᐱᔓ ᐸᐏᑎᑯᐠ ᐊᓂᔑᓂᓂᐏ ᒧᑯᒪᐏᐣ


